
Annotatsiya. Mazkur maqolada tadqiq etishning mantiqiylik, tizimlilik, qiyosiy-
huquqiy metodlaridan keng foydalanilgan. Jumladan, birinchi navbatda, jazoni
yengillashtiruvchi holatlarga doir qonunchilik normalarining rivojlanishi, shuningdek,
u haqdagi olimlarning ilmiy qarashlari, tadqiqotlari, ular o‘rtasidagi o‘zaro o‘xshash
va farqli jihatlar atroflicha bayon qilingan. Shu bilan birga, jazoni yengillashtiruvchi
holatlar turlari bilan qiyosiy tahlil qilinib, ulardagi muammoli jihatlar aniqlandi va
ketma-ket tavsiflab berildi. JK 55-moddasining birinchi qismida mustahkamlangan
ro'yxatda bo‘lg‘usi jazoni yumshatish bilan bir qatorda, hatto JKning 64-67-moddalari
qoidalaridan birini qo‘llab, jinoiy javobgarlikdan ozod qilish imkonini beradigan alohida
jazoni yengillashtiruvchi holatlar nazarda tutilganligi asosli ravishda tahlil gilingan.
Jinoyat huquqi doktrinasi va unda mavjud ilmiy tadqiqotlar tahlil etilib, bu borada asosli
nazariy taklif va tavsiyalar ishlab chiqgilgan.

Kalit so‘zlar: jinoyat, jazo, jinoyat qonunchiligi, jazoni yengillashtiruvchi holatlar,
jazoni og'irlashtiruvchi holatlar.

COBEPIIEHCTBOBAHME YI'OJIOBHO-ITPABOBbBIX HOPM
Ob OBCTOATEJIbCTBAX, CMATYAIOINNX HAKA3AHUE

MyciaumoB Ukpom TyxramypaToBuy,
CaMOCTOATE/IbHbIA COUCKATeJb TallKeHTCKOT0
roCyZJapCTBEHHOI'0 OPUAUYECKOTO YHUBEPCUTETA

AHHOmMayusi. B cmamve WUpoOKO UCNOAb3YHMCS J02UYecKull, CucmeMmHbilil,
CpasHUMeAbHO-NPasosoll memodsbl ucciedosaHus. B uacmHocmu, 6 nepsyio
ovepedb OblLIU ONUCAHbI pazgumue npPaso8blX HOPM, KACAWUXCSA CMA2YAUUX
06cmosmesbcmes, d Makdxe Hay4yHwvle 832/150bl U UCCAe008AHUSl YYEHbIX NO 3MOMY

nosody, nodpobHo uccaedosaHbl cxodcmea u pa3auvusi mexcdy Humu. Ilpu samom
Obl1 NposedeH CPAaBHUMEAbHBIU AHAAU3 € 8UIAMU CMA2YAHUWUX 06CMOsIMeabCcms,
8bl518/1€HbI U N0C/1e008aMe/AbHO 0XAPAKMEPU308AHbI UX NPObOAeMHble CMOpOHbL. Takice
060CHOBAHHO NPOAHAAU3UPOBAHO, YMO 8 vacmu nepeoll cmamvu 55 YeosnosHozo
Kodekca, noMuMmo cmsi2yarowux 6ydywee HakasaHue 06cmosimebcmas, NpedycmompeHbsl
ocobble cmsiyarwue obcmosimeabcmea, no3goasaruwue 0ce0600ums om y20/08HOU
omeemcmeeHHoCmu nymem npumMeHeHusi 00HO20 U3 noJoxceHul cmamel 64-67
Yaon06H020 kodekca. Ilpu smom 6bliU NPOAHANUUPOBAHbI Cywecmayrujue meopuu
U HAay4yHble uccaedo8aHusi N0 OAHHOMY HANPAB8/AEHUN Y20/108H020 NpaAsd, d MAkKxice
8blpabomaHbl 060CHOBAHHbBIE MeopemuYecKue NnpedA0HCeHUs U peKOMeHOayuu.

Kawuesvle caoea: npecmynsenue, Hakazamue, y20/108HO€ 3AKOHOOAMeEJ/bCMEO,
obcmosimeabcmea, CMA2YAOWUE HAKA3aHue, 06cmosimeabcmed, omszuarnuue
HaKa3aHue.

IMPROVEMENT OF CRIMINAL LEGAL REGULATIONS ON CIRCUMSTANCES OF
MITIGATION OF PUNISHMENT

Muslimov Ikram Tukhtamuratovich,

of Tashkent State University of Law

Abstract. Logical, systematic, and comparative legal methods of research were
used in this article. In particular, first of all, the development of legal norms related to
mitigating circumstances was described, as well as the scientific views and research of
scientists about it, and the similarities and differences between them were described in
detail. At the same time, a comparative analysis was made with the types of mitigating
circumstances; their problematic aspects were identified and described sequentially.
Also, it was reasonably analyzed that in the first part of Article 55 of the Criminal Code,
in addition to mitigating future punishment, special mitigating circumstances allow
exemption from criminal liability by applying one of the provisions of Articles 64-67 of
the Criminal Code. At the same time, the doctrine of criminal law and existing scientific
research were analyzed, and reasonable theoretical proposals and recommendations
were developed in this regard.

Keywords: crime, punishment, criminal law, circumstances mitigating punishment,
circumstances aggravating punishment.

Kirish

Jinoiy jazoni yengillashtiruvchi holatlarni tadqiq qilishda bu sohada qonun-
chilikning rivojlanish jarayonini tahlil gilish muhim ahamiyat kasb etadi.

Mamlakatimizda eng gadimiy manbalardan biri hisoblangan “Avesto”da jinoyat va
jazo masalalariga alohida e’tibor garatilgan. Unga ko‘ra, kohinlar tomonidan jinoyat
ishini ko‘rish va adolatli hal etishdan oldin jinoyatchi yoki qonun buzuvchining

aybi, aybdorlik shakli va darajasi, shu jumladan, jazoni yengillashtiruvchi holatlar,
aybdorning qaysi dinga mansubligi va boshga holatlar o‘rganilgan [1, 28-b.].
“Avesto”ni tahlil qilish asosida quyidagilar jazoni yengillashtiruvchi holatlar sifatida
tan olinganligini kuzatish mumkin: 1) jinoyat sodir etgan shaxs (gunohkor)ga chora
ko‘rish (masalan, axloqqa qarshi jinoyatlar, jumladan, zinokorlik va bachchavozlik
jinoyatlarini sodir etgan shaxslar hech qanday dalil-isbotsiz va guvohsiz hamda kohin
(sudya)ning hukmisiz o‘ldirilgan. Gunohkorni o‘ldirgan kimsaning gardanida eng
katta aybi bo‘lsa ham, u afv etilgan); 2) ko‘p bolali oila a’zolari va homilador ayollar
tomonidan jinoyat sodir etish; 3) ehtiyotsizlik orqasidan jinoyat sodir etish; 4) kuchli
ruhiy hayajonlanish holatida jinoyat sodir etish; 5) birinchi marotaba jinoyat sodir
etish; 6) o'z aybini ixtiyoriy ravishda tan olish va hokazo.

Jinoyat qgonunchiligi rivojlanishining keyingi bosqichi mamlakatimizda islom
dinining kirib kelishi va shariat qoidalarining o‘rnatilishi bilan bog‘liq. Jumladan,
shariatda jazoni yengillashtiruvchi va og'irlashtiruvchi holatlar aniq ko‘rsatilgan
hamda ular jazo tayinlashda inobatga olingan. Shariatda jazoni yengillashtiruvchi
holatlarga quyidagilar kiritilgan: 1) aybni bo‘yniga olish, chin ko‘ngildan pushaymon
bo‘lish. Ushbu holatlar, aynigsa, ta’zir turi qo‘llanishi ko‘zda tutilgan jinoyatlarda
jazodan umuman ozod qilishga asos bo‘la olgan; 2) yetkazilgan zararni ixtiyoriy
ravishda to‘lash; 3) majburlash yoki moddiy tomondan, xizmat jihatidan garamlik
sababli jinoyat sodir qilish; 4) jabrlanuvchining aybdorni kechirishi; 5) voyaga
yetmaganlar va ayollar tomonidan jinoyat sodir etish (masalan, ular tomonidan jinoyat
sodir etilganda, olim jazosi qo‘llanmagan, ayollarga nisbatan to‘la tovonning yarim
miqdori undirilgan); 6) qullar tomonidan jinoyat sodir etilishi; 7) podshoh “had” jazosi
go‘llanishi nazarda tutilgan jinoyatlar uchun jazolanmagan, qasos jazosi esa doimiy
ravishda tovonga almashtirilgan [2, 88-89-b.]; 8) jinoyat tamom bo‘lmagan bo‘lsa
(masalan, qaroqchilar yo'l to‘sayotganlarida hali molni olmay va hech kimni o‘ldirmay
turib qo‘lga tushsalar, ular to tavba qilgunlariga qadar qamab qo‘yilgan [3, 535-b.]
yoki o‘g‘ri narsani xonadan olib chiqib ketmay turib qo‘lga tushsa, qo‘li kesilmagan
[3, 525-b.]); 9) jinoyat sodir etilganiga ko‘p vaqt bo‘lganligi (masalan, guvohlar biron
kishining 10 dirham va undan ortiq bahodagi mulkni o'g‘irlagani haqida guvohlik berib,
aybdorning nomini aytib, ko‘rsatma bersalar, jinoyat sodir etilganiga uzoq muddat
o‘tgan bolsa, o'g‘riga had jazosi qo‘llanmay, balki undan moddiy zararni to‘lash talab
qilingan).

Jinoyat qonunchiligi rivojlanishining keyingi bosqichi mamlakatimizda jinoyat
gonunchiligining alohida kodifikatsiya qilinishi bilan bog'lig. Ya'ni 1926-yilda
0O‘zbekistonda birinchi JK gabul gilinguniga qadar jinoyat ishlarini yuritish shariat
goidalari asosida amalga oshirilgan.

1926-yilgi JKning 48-bandiga ko‘ra, sud ijtimoiy himoya choralari (jazolar)ni
go‘llashda jinoyatchi hamda sodir etilgan jinoyatning xavflilik darajasi va xususiyati,
jinoyatchining shaxsi, jinoyat motivi, shunindek, ushbu jinoyatning sodir etilish joyi va
vaqti bo'yicha aslida jamiyat uchun ganchalik xavfliligini hisobga oladi [4, 10-b.]. Ko‘rib
turganimizdek, 1926-yilgi JK bo‘yicha jazo tayinlashning umumiy qoidalarida sudlarga
jazo tayinlashda jazo (javobgarlik)ni yengillashtiruvchi holatlarni hisobga olish sharti

to‘g'ridan to‘g'ri majburiy tarzda bayon etilgan. Ammo JKda gayd etilgan umumiy
goidalar asosida sudlar tomonidan ushbu masalalar inobatga olingan.

Ushbu JKning 50-bandiga ko‘ra, jinoyat: 1) garchi zaruriy mudofaa chegarasidan
chetga chigsa ham, sovet hokimiyati, huquqiy tartibot, himoya qilinuvchi yoki boshqga
shaxslarni tajovuzlardan himoya qilish maqsadida; 2) ishchi yoki mehnat krestyanlari
tomonidan; 3) birinchi marotaba; 4) shaxsiy manfaatlarga ko‘ra yoki har ganday
asossiz sabablarga ko‘ra; 5) qo‘rqitish, majburlash, xizmati yoki moddiy qaramlik
ta’siri ostida; 6) kuchli ruhiy hayajonlanish ta’siri; 7) ochlik, zarurchilik va umuman
shaxsiy yoki oilaviy mushkul ahvolda; 8) soddalik, ongsizlik yoki tasodifiy holatda;
9) voyaga yetmagan shaxs yoki homilador tomonidan jinoyat sodir etish holatlarida
sudlar nisbatan yengilroq jazo choralarini ko‘rishlari mumkin.

Jinoyat qonunchiligi rivojlanishining keyingi bosqichi 1959-yilda yangi JK qabul
qilinishi bilan bog‘lig. Ushbu ]JKning 37-moddasiga muvofiq, jazo tayinlashda sud
huquqiy ongga amal qilib, sodir etilgan jinoyat xususiyati va jamoat uchun xavflilik
darajasi, aybdorning shaxsi hamda ishning javobgarlikni yengillashtiruvchi va
og'irlashtiruvchi holatlarini e’tiborga oladi. Bunda javobgarlikni yengillashtiruvchi
holatlar sud tomonidan jazo tayinlashda inobatga olinishi 1959-yilgi JKda ham
belgilanganligiga e’tibor qgaratish mumkin. Yengillashtiruvchi holatlar ro‘yxati esa
JKning 38-moddasida sanalgan. Ya'ni jazo tayinlashda quyidagilar javobgarlikni
yengillashtiruvchi holatlar deb topiladi: 1) aybdor o‘zi qilgan jinoyatning zararli
ogibatlarining oldini olish yoki yetkazilgan zararni ixtiyoriy ravishda to‘lashi
yoki yetkazilgan zararni bartaraf etishi; 2) shaxsiy yoki oilaviy hayotida og'ir
holatlarni boshdan kechirgan vaqtda yoki boshqa mushkul ahvolda jinoyat sodir
etish; 3) qo‘rqitish yoki majburlash yoxud xizmati, moddiy yoki boshqga jihatlardan
garamligi ta’siri ostida jinoyat sodir etish; 4) jabrlanuvchining g‘ayriqonuniy
harakatlari natijasida ro‘y bergan kuchli ruhiy hayajonlanish ta’siri ostida jinoyat
sodir etish; 5) garchi zaruriy mudofaa chegarasidan chetga chigsa ham, jamiyat uchun
xavfli tajovuzdan himoya qilish vaqtida jinoyat sodir etish; 6) voyaga yetmaganlar
tomonidan jinoyat sodir etilishi; 7) homilador ayollar tomonidan jinoyat sodir etilishi;
8) chin ko‘ngildan pushaymon bo'lish yoki aybini bo‘yniga olib kelish [5, 32-33-b.].

Material va metodlar

Ushbu maqolada tadqiq etishning mantiqiy, tizimlilik, tarixiy-yuridik, qiyosiy-
huquqiy metodlaridan keng foydalanilgan. Mazkur metodlardan foydalanib, muayyan
natijaga erishilgan va jinoyat huquqgi umumiy qismiga oid nazariy hamda ilmiy
jihatdan asoslangan takliflar ishlab chiqilgan.

Tadqiqot natijalari va uning tahlili

1959-yilgi JKda joriy etilgan eng muhim yangiliklardan biri sudlarga gqonunda
belgilanmagan boshqga holatlarni ham yengillashtiruvchi holat sifatida topish
huquqining berilishi bo‘ldi. Ushbu qoida 1994-yilgi JKda ham saqlab qolindi.

Jazoni yengillashtiruvchi holatlar bilan bog‘liq holda, jinoyat qonunchiligi
rivojlanishining keyingi bosqichi 1994-yilda yangi JK qabul qilinishi bilan bog'liq.
Ushbu JKda jazoni yengillashtiruvchi holatlar turlariga yanada aniqlik kiritilib, ularni
go‘llash shartlari mufassal tartibga solingan. JKning 55-moddasiga ko‘ra, quyidagi

holatlar jazoni yengillashtiruvchi holatlar deb topiladi: 1) aybni bo‘yniga olish
to‘g'risida arz qilish, chin ko‘ngildan pushaymon bo‘lish yoki jinoyatni ochish uchun
faol yordam berish; 2) yetkazilgan zararni ixtiyoriy ravishda bartaraf qilish; 3) og‘ir
shaxsiy, oilaviy sharoitlar oqibatida yoki boshqa mushkul ahvolda jinoyat sodir
etish; 4) majburlash yoki moddiy tomondan, xizmat jihatidan yoxud boshqa jihatdan
garamlik sababli jinoyat sodir etish; 5) jabrlanuvchining zo‘rlik, og‘ir haqorat yoki
boshqgacha g‘ayrigonuniy harakatlari tufayli vujudga kelgan kuchli ruhiy hayajonlanish
holatida jinoyat sodir etish; 6) zaruriy mudofaaning, oxirgi zaruratning asosli
chegarasidan chetga chiqib jinoyat sodir etish, ijtimoiy xavfli qilmishni sodir etgan
shaxsni ushlashda, kasb yoki xo‘jalik faoliyatiga bog‘liq bo‘lgan asosli tavakkalchilikda
zarar yetkazish; 7) voyaga yetmaganning jinoyat sodir etishi; 8) homilador ayolning
jinoyat sodir etishi; 9) jabrlanuvchining g‘ayriqonuniy yoki axloqqa zid xulg-atvori
ta’siri ostida jinoyat sodir etish. Ushbu JKda yengillashtiruvchi holatlarni inobatga
olgan holda, jazo tayinlash shartlariga kiritilgan yangiliklardan biri yengillashtiruvchi
holat JK maxsus gismining normasida jinoyat tarkibining zaruriy belgisi sifatida
nazarda tutilgan bo‘lsa, ushbu jinoyat uchun jazo tayinlashda hisobga olinmasligiga
doir talabning kiritilishi bo‘ldi.

Jazoni yengillashtiruvchi holatlar har doim jazo tayinlash qoidalari bilan
bog‘langaniga garamay, mamlakatimiz qonunchiligi rivojlanish jarayonining turli
bosqichlarida ularning vazifasi bir xil bo‘lmagan. Masalan, ilgari amalda bo‘lgan
1959-yilgi O‘zbekiston SSRning JKda ular javobgarlikni yengillashtiruvchi holatlar deb
nomlangan, 1994-yilgi JKda esa ular jazoni yengillashtiruvchi holatlar deb belgilangan.
Jazoni yengillashtiruvchi va og‘irlashtiruvchi holatlarning maqsadi, vazifasi, o‘rni va
huquqgiy mazmunini belgilashda bunday noizchillik ilmiy abadiyotlarda qizg‘in bahs-
munozaralarga sabab bo‘lgan.

Sho‘ro davrida jazoni yengillashtiruvchi holatlarning huqugiy mazmunini belgilash
to‘g'risidagi masala yuzasidan bir nechta nuqtayi nazar ilgari surilgan. Bir guruh
mualliflar jazoni yengillashtiruvchi holatlar ayb darajasiga ta’sir ko‘rsatadi [6, 370-b.],
deb hisoblagan. Boshga mualliflar tahlil qilinayotgan holatlarning mohiyati sud
tomonidan jazo tayinlashda uni yumshatishdan iborat [7, 93-b.], deb ta’kidlagan. Yana
bir guruh mualliflar bunday holatlarni aybni yengillashtiruvchi holatlar deb nomlash
to‘g'ri bo‘ladi [8, 20-39-b.], deb hisoblagan. Ko‘rib chigilayotgan holatlarni qilmishning
ijtimoiy xavflilik darajasini yumshatadigan holatlar deb nomlash magsadga muvofiq
bo‘ladi [9, 27-b.], degan nuqtayi nazar ham ilgari surilgan. Qolgan mualliflar gonun
chiqgaruvchining tahlil qilinayotgan holatlarni javobgarlikni yengillashtiruvchi holatlar
deb nomlash zarurligi haqidagi fikriga qo‘shilganlar. Bizning fikrimizcha, qonun
chigaruvchining nuqtayi nazari to‘g'ri bo‘lgan. Yuqorida sanab chiqilgan nuqtayi
nazarlar, bizningcha, jazoni yengillashtiruvchi holatlarning ahamiyatini kamaytirib
ko‘rsatadi va ularning asl mazmunini chegaralaydi.

Tahlil gilinayotgan holatlarning o‘rni va ahamiyati shundan iboratki, ish bo‘yicha
bir qancha jazoni yengillashtiruvchi holatlar aniglanganligi jinoyat ishi reabilitatsiya
gilmaydigan asosga ko‘ra tugatilishi va aybdor javobgarlikdan ozod qilinishi
uchun asos bo‘lib xizmat qilishi mumkin [10, 136-137-b.]. Bir qator mualliflar

gonun chiqaruvchini qo‘llab-quvvatlaydilar va JKda yengillashtiruvchi holatlarning
o‘zgartirilgan talqiniga qo‘shiladilar. Masalan, M.N. Stanovskiy jinoyat qonunida ko‘rib
chigilayotgan holatlarning jazoni yengillashtiruvchi holatlar deb nomlangani sudlarga
ularni aynan jazo tayinlashda hisobga olish magsadga muvofiq bo‘lishini ko‘rsatadi
[11, 168-b.]. V. Tkachenkoning fikricha, jazoni yengillashtiruvchi holatlar jazoni
pasaytiradi, jazoni og'irlashtiruvchi holatlar mavjudligi esa moddaning sanksiyasi
doirasida og‘irroq jazo tayinlanishini nazarda tutadi [12, 10-11-b.].

L.L. Kruglikov fikriga ko‘ra, jazoni yengillashtiruvchi holatlar - bu, eng avvalo,
javobgarlikni individuallashtirish vositalaridir. Olim tahlil gilinayotgan holatlar nomi
o‘zgartirilishi bilan bir gatorda, qo‘llanish doirasi kengaytirilishi hisobiga ularning
funksiyalari ko‘payishi ham yuz berganini ta’kidlaydi [13, 82-b.].

Xulosalar

Bizning nazarimizda, JK 55-moddasining birinchi qismida nazarda tutilgan
jazoni yengillashtiruvchi holatlarning mazmuni va magqgsadlarini aniqlash uchun JK
8-moddasining jinoiy javobgarlik prinsipi sifatidagi odillik mazmunini yorituvchi
goidasi muhim ahamiyat kasb etadi. Unda jinoyat sodir etishda aybdor bo‘lgan shaxsga
nisbatan qo‘llaniladigan jazo yoki boshga huquqiy ta’sir chorasi odilona bo‘lishi,
ya'ni jinoyatning og‘ir-yengilligiga, ayb va shaxsning ijtimoiy xavflilik darajasiga
muvofiq bo‘lishi kerakligi nazarda tutilgan. Bizningcha, sodir etilgan jinoyat holatlari
uning ijtimoiy xavflilik darajasi va aybdorning shaxsi, shu jumladan, JKning tegishli
moddalarida nazarda tutilgan jazoni yengillashtiruvchi va og'irlashtiruvchi holatlar
bilan ham tavsiflanadi.

Sud amaliyoti shuni ko‘rsatadiki, jazoni yengillashtiruvchi holatlar aniqlangani
tarbiyaviy tusdagi majburiy choralarni qo‘llash, jazoni o‘tashni kechiktirish va shartli
hukm qilish uchun keltiriladigan asosiy dalillardan biri hisoblanadi.

Jinoiy javobgarlik o‘zgartirilishi mumkin emas, chunki u yo kelib chigadi, yo kelib
chigmaydi, degan nuqtayi nazar, bizningcha, to‘g‘ridir.

Umumiy qoidaga binoan, jazoni yengillashtiruvchi holatlar sudlar tomonidan
jazo turi va hajmini tanlash yoki jinoiy-huquqiy tusdagi choralarni qo‘llamaslikda
hisobga olinadi. Ularning mavjudligi jamiyatdan ajratish bilan bog‘liq bo‘lmagan
shartli jazo tayinlash, ya’'ni shartli hukm qilish imkoniyatini belgilaydi; yo‘qligi
esa jazoni og‘irlashtiruvchi holatlar bilan bir gatorda mazkur yo‘lni tanlashni
giyinlashtiradi.

Bunga yana shuni qo‘shimcha qilish mumkinki, JK 55-moddasining birinchi
gismida mustahkamlangan ro‘yxatda bo‘lgusi jazoni yumshatish bilan bir gatorda,
hatto JK 64-67-moddalari qoidalaridan birini qo‘llab, jinoiy javobgarlikdan ozod
qilish imkonini beradigan alohida jazoni yengillashtiruvchi holatlar nazarda tutilgan.
Jumladan, JKning 66-moddasiga ko‘ra, ijtimoiy xavfi katta bo‘lmagan yoki uncha og'ir
bo‘lmagan jinoyatni birinchi marta sodir etgan shaxs, agar u aybini bo‘yniga olish
to‘g'risida arz qilgan, chin ko‘ngildan pushaymon bo‘lgan, jinoyatning ochilishiga
faol yordam bergan va Keltirilgan zararni bartaraf qilgan bo‘lsa, javobgarlikdan
ozod qilinishi mumkin. Ammo JKning 64-67-moddalarida nazarda tutilgan holatlar
butunlay boshqa institut - javobgarlikdan ozod qilish instituti hisoblanadi.

Bizningcha, JKda tahlil gilinayotgan holatlarni jazoni yengillashtiruvchi holatlar
degan nomda qoldirish to‘g‘ri bo‘ladi.

Yuqoridagi tahlillarga asosan, jazoni yengillashtiruvchi holatlar bo‘yicha jinoyat
gonunchiligi rivojlanishini shartli ravishda quyidagi bosqichlarga ajratish taklif etiladi:

1-bosqich - eng qadimgi davrdan VIII asrgacha bo‘lgan davr. Ushbu davrda
mamlakatimizda “Avesto” qoidalari tatbiq etilgan;

2-bosqich - VIII asrdan 1926-yilgacha bo‘lgan davr. Ushbu davrda mamlakatimizda
jazoni yengillashtiruvchi holatlar shariat qoidalari asosida tartibga solingan;

3-bosqich - 1926-1959-yillar. Ushbu davrda mamlakatimizda jinoyat qonunchiligi
kodifikatsiya qilindi, javobgarlikni yengillashtiruvchi holatlar ro‘yxati qonunchilik
bilan aniq belgilab qo‘yildi;

4-bosqich - 1960-1994-yillar. Jinoyat qonunchiligida javobgarlikni yengillashtiruv-
chi holatlar ro‘yxati yangilandi; ularga nisbatan gat’iy ro‘yxat tamoyilidan voz kechildi;
sudlarga qonunda belgilanmagan holatlarni ham javobgarlikni yengillashtiruvchi holat
sifatida topish huquqi berildi;

5-bosqich - 1994-yildan hozirga qadar bo‘lgan davr. Mazkur davrda jazoni
yengillashtiruvchi holatlar ro‘yxati kengaytirildi va gayta ko‘rib chiqildi, ularni qo‘llash
shartlariga qo‘shimcha aniqlashtiruvchi mexanizmlar Kiritildi.

